
1. Pwrpas

Mae’r adroddiad hwn wedi cael ei gynhyrchu i roi trosolwg o ffigurau 
swyddogol y bwlch cyflog rhwng y rhywiau, sydd wedi’u cyfrifo ar 
ddyddiad ciplun y sector cyhoeddus, sef 31 Mawrth 2022. Ym mis 
Ebrill 2017, cyflwynodd Llywodraeth y DU ddeddfwriaeth oedd yn ei 
gwneud yn statudol i sefydliadau â 250 neu ragor o weithwyr adrodd 
yn flynyddol ar eu Bwlch Cyflog Rhwng y Rhywiau, gan gynnwys:

• bylchau cyflog cymedrig a chanolrifol rhwng y rhywiabylchau tâl 
bonws cymedrig a chanolrifol rhwng y rhywiau

• y gyfran o ddynion a menywod wnaeth dderbyn tâl bonws

• y gyfran o ddynion a menywod sydd ym mhob chwartel cyflog.

Cymedr
Mae’r bwlch cyflog cymedrig rhwng y rhywiau yn dangos y gwahaniaeth 
mewn cyflog cyfartalog fesul awr rhwng dynion a menywod.

Canolrif
Mae’r bwlch cyflog canolrifol rhwng y rhywiau yn dangos y 
gwahaniaeth rhwng y dyn canolog a’r fenyw ganolog o ran cyflog 
mewn sefydliad.

Er bod y bwlch cyflog cymedrig rhwng y rhywiau yn gallu cael ei 
ystumio gan nifer fach o unigolion sy’n ennill cyflogau uchel, mae’r 
cyflog canolrifol yn fwy cynrychioliadol o’r gwahaniaeth yn yr hyn 
mae dyn neu fenyw yn cael ei dalu yn Trafnidiaeth Cymru.

Cyflog cyfartal
Mae’r bwlch cyflog rhwng y rhywiau yn wahanol i gyflog cyfartal. 
Mae cyflog cyfartal yn delio â’r gwahaniaethau rhwng cyflogau 
dynion a menywod sy’n gwneud yr un swyddi, swyddi tebyg, neu 
waith o werth cyfartal.

Mae’n anghyfreithlon talu pobl yn anghyfartal oherwydd eu bod 
nhw’n ddyn neu’n fenyw.

Chwartel
Er mwyn archwilio cyflogau ar wahanol lefelau yn y sefydliad, rydym 
wedi rhannu ein cydweithwyr yn bedwar grŵp cyflog gweddol 
gyfartal, wedi’u graddio o’r isaf i’r uchaf.

2. Trosolwg

Ar 31 Mawrth 2022, roedd Trafnidiaeth Cymru yn cyflogi 598 o bobl. 
O blith y rhain, roedd 37.5% yn fenywod ac roedd 62.5% yn ddynion.

Y cyflog cymedrig fesul awr i ddynion oedd £21.50. I fenywod roedd 
yn £17.39. Mae hyn yn cynrychioli bwlch cyflog rhwng y rhywiau o 
19.1%.

Y canolrif cyflog fesul awr i ddynion oedd £19.08. I fenywod roedd 
yn £12.82. Mae hyn yn cynrychioli bwlch cyflog rhwng y rhywiau o 
32.8%.

Er bod y bwlch cyflog yn dal i fod yn heriol, mae wedi lleihau unwaith 
eto. Mae’r bylchau cyflog cymedrig a chanolrifol rhwng y rhywiau ar 
gyfer 2021/2022 wedi gostwng 0.4 pwynt canran a 2.0 pwynt canran, 
yn y drefn honno, o gymharu â 2020/2021.

Gellir priodoli’r gostyngiad yn bennaf i’r ffactorau canlynol:

• Ym mis Mawrth 2022, cyhoeddwyd y dyfarniad cyflog ar gyfer mis 
Ebrill 2021. Roedd hwn yn fodel hybrid o godiadau cynyddrannol a 
chynnydd sy’n gysylltiedig â pherfformiad. Roedd effaith y model 
hwn wedi helpu i leihau’r bwlch cyflog rhwng y rhywiau.

• O’r cyfanswm o unigolion a gyflogwyd gennym yn ystod y cyfnod 
hwn, mae menywod yn cyfrif am 47.9%.

• O’r dyrchafiadau mewnol, mae menywod yn cyfrif am 51.3%.

• Roedd nifer y menywod a gafodd eu dyrchafu i Fandiau 1 a 2 wedi 
treblu, o gymharu â 2020/2021.

Mae cyfran y dynion a’r menywod yn y chwartelau wedi newid. Gellir 
priodoli hyn yn rhannol i nifer y swyddi newydd yn un o’r bandiau 
cyflog is, sy’n cyfrif am 24.5% o gyfanswm y recriwtio. O’r rheini, 
roedd 75.0% yn fenywod. Gellir priodoli’r cynnydd o fenywod yn y 
chwartel isaf o 11 pwynt canran hefyd i’r ffaith mai dynion sy’n cyfrif 
am 53.0% o ddyrchafiadau ac ymadawyr yn y chwartel isaf.

Cafodd 1.8% o fenywod a 2.7% o ddynion daliad bonws yn y 12 mis 
cyn dyddiad y ciplun. Mae’r taliad bonws hwn yn gomisiwn a enillir 
gan rolau cymwys yn y swyddogaeth Arlwyo. Y bwlch tâl bonws 
cymedrig yw 30.3%, a’r bwlch tâl bonws canolrifol yw -83.1%.

3. Cyd-destun

Mae’r data yn yr adroddiad hwn yn ymwneud â’r cyfnod rhwng 1 
Ebrill 2021 a 31 Mawrth 2022. Mae’n cymharu â’r data a gasglwyd o’r 
diweddariad blynyddol diwethaf yn 2020/2021.

Cyfrifwyd ffigurau cyflog fesul awr, ar-alwad a thaliadau ychwanegol 
ar gyfer yr holl weithwyr perthnasol ar draws y saith grŵp cyflogres 
gan ddefnyddio data a gasglwyd o’r cyfnod tâl a oedd yn cynnwys 31 
Mawrth 2022.

Yn ystod pandemig y coronafeirws, cafodd y rhan fwyaf o weithwyr 
rheng flaen eu rhoi ar ffyrlo. Daeth ffyrlo i ben ar 30 Medi 2021. Mae 
pob gweithiwr wedi dychwelyd i’r gwaith ers hynny.

Mae ffigurau tâl bonws yn seiliedig ar gomisiwn a enillwyd gan rolau 
cymwys o fewn y swyddogaeth arlwyo. Oherwydd pandemig y 
coronafeirws, a’r adolygiad dros dro dilynol o’u dyletswyddau, ni 
enillwyd unrhyw gomisiwn rhwng 1 Ebrill 2021 a 30 Medi 2021. Dim 
ond data taliadau bonws rhwng 1 Hydref 2021 a 31 Mawrth 2022 a 
ddefnyddiwyd ar gyfer yr adroddiad hwn.

Ar ôl cwblhau ein fersiwn cyntaf o’r cylch Adolygu Perfformiad 
Blynyddol, cyhoeddwyd y dyfarniad cyflog ar gyfer mis Ebrill 2021 
ym mis Mawrth 2022. Roedd hwn yn fodel hybrid o godiadau 
cynyddrannol a chynnydd sy’n gysylltiedig â pherfformiad. Roedd 
effaith y model hwn yn gadarnhaol o ran lleihau’r bwlch cyflog rhwng 
y rhywiau.

4. Bwlch cyflog rhwng y rhywiau, 31 Mawrth 2022

Dros y flwyddyn ddiwethaf, roedd 39.8% o weithwyr newydd yn 
fenywod. Mae hyn yn gynnydd o 5.2 pwynt canran o’i gymharu â 
2020/2021 (34.6%). Mae cyfran gyffredinol y menywod yn y gweithlu 
wedi cynyddu ychydig dros y flwyddyn ddiwethaf o 0.5 pwynt canran.

4.1 Rhyw yn ôl cyfran y staff

Roedd 43% o’r ymgeiswyr yn fenywod, i fyny 3 phwynt canran o 
gymharu â 2020/2021.

4.2 Cyfran y ceisiadau recriwtio yn ôl rhyw

Chwartel uchaf  Chwartel canol-uchaf Chwartel canol-isaf  Chwartel isaf

4.3 Tâl yn ôl chwartelau, Mawrth 2022

Roedd y bwlch cyflog cymedrig rhwng y rhywiau ym mis Mawrth 
2022 yn 19.1%, 2.0 pwynt canran yn is nag ym mis Mawrth 2021.

4.4 Bwlch cyflog cymedrig rhwng y rhywiau mewn cyflog 
yr awr

Roedd y bwlch cyflog canolrifol rhwng y rhywiau ym mis Mawrth 
2022 yn 32.8%, 0.4 pwynt canran yn is nag ym mis Mawrth 2021.

4.5 Bwlch cyflog canolrifol rhwng y rhywiau mewn cyflog 
yr awr

5. Tâl bonws 

Mae ffigurau tâl bonws ar gyfer 2021/2022 yn seiliedig ar daliadau 
comisiwn a wnaed i weithwyr cymwys ym maes arlwyo. Oherwydd 
newidiadau mewn dyletswyddau sy’n ymwneud â phandemig y 
coronafeirws, dim ond o 1 Hydref 2021 ymlaen y mae’r data’n rhedeg.

Gan nad oes modd cymharu’r data o adroddiad y flwyddyn flaenorol, 
nid ydym yn gallu cyhoeddi’r gwahaniaeth rhwng tâl bonws y 
flwyddyn hon a thâl bonws y llynedd.

Yn Trafnidiaeth Cymru, cafodd 2.7% o ddynion ac 1.8% o fenywod dâl 
bonws.

30.3% oedd y bwlch cyflog cymedrig rhwng y rhywiau. -83.1% oedd 
y bwlch cyflog canolrifol rhwng y rhywiau.

Mae’r gwahaniaeth eithafol yn y bwlch cyflog cymedrig a chanolrifol 
yn cael ei achosi gan wahaniaeth mawr o ran y taliadau bonws isaf ac 
uchaf i ddynion. I fenywod, roedd y taliadau bonws isaf ac uchaf yn 
agosach at ei gilydd.

Roedd 154 o weithwyr yn gymwys ar gyfer ein dyfarniad cyflog ym 
mis Ebrill 2021. Roedd pob codiad cyflog yn amrywio yn dibynnu 
ar leoliad y gweithiwr perthnasol o fewn y bandiau cyflog a’r sgôr 
a gafodd yn ei adolygiad perfformiad diwedd blwyddyn. Cafodd y 
rhain eu hychwanegu at ei gilydd i roi cyfanswm eu codiad cyflog. O’r 
gweithwyr cymwys hyn, roedd 68.2% yn ddynion.

Cafodd gweithwyr eraill, fel y rheini yn yr Adran Arlwyo, gynnydd 
cyson o 3.3% oherwydd mae eu cyflogau yn cael eu cydfargeinio

6. Model cyflog perfformiad

7. Bylchau rhwng y rhywiau yn ôl bandiau cyflog

Mae’r siart ganlynol yn dangos y rhaniad rhwng y rhywiau ym mhob 
band cyflog. Mae hyn yn dangos bod menywod yn cyfrif am gyfran 
lai o bobl mewn bandiau cyflog uwch.

7.1 Cyfran y dynion a’r menywod yn ôl graddfa cyflog, 
Mawrth 2022

Mae’r siart ganlynol yn dangos y cyflog blynyddol cyfartalog cyfwerth 
ag amser llawn ar gyfer dynion a menywod.    
  

7.2 Cyflog cyfartalog yn ôl band cyflog, Mawrth 2022

O’i gymharu â mis Mawrth 2021:

• Mae cyfran y menywod ym mandiau 1, 2, 3 a 4 wedi cynyddu. Mae’r 
gymhareb menywod ar lefel Weithredol 1 a 2 a bandiau 5 a 6 wedi 
gostwng.

• Mae cyflog cyfartalog menywod wedi gostwng ar draws pob 
band, ac eithrio ar lefel Weithredol 1 a 2 a bandiau 5 a 6, sydd wedi 
cynyddu.

• Mae cyfran y dynion ym mandiau 5 a Gweithredol 1 a 2 wedi 
cynyddu. Mae cyfran y dynion ym mhob band arall wedi gostwng.

• Mae cyflog cyfartalog dynion ym mandiau Gweithredol 1 a 2, 1, 3 a 
4 wedi gostwng. Mae cyflog cyfartalog dynion ym mandiau 2, 5 a 6 
wedi cynyddu.

8. Ffactorau eraill sy’n effeithio ar y bwlch cyflog

Rhwng mis Ebrill 2021 a mis Mawrth 2022, dyfarnwyd 55 o 
ddyrchafiadau i weithwyr, 30 i ddynion a 25 i fenywod.

Yn ystod y cyfnod hwn, dyfarnwyd codiadau cyflog ad hoc i 27 
o weithwyr hefyd. O’r rhain, dyfarnwyd 15 i fenywod oherwydd 
cynnydd yng nghyfrifoldebau rolau.

Dyfarnwyd codiadau cyflog i weithwyr ym maes Glanhau ac 
Arlwyo. Ym mis Tachwedd, cafodd yr holl weithwyr Arlwyo gynnydd 
cyflog o 3.3% i gydnabod y cynnydd mewn costau byw. Hefyd ym 
mis Tachwedd, cafodd gweithwyr Glanhau gynnydd cyflog, ar ôl 
ymgynghori â’r Undeb Llafur, RMT, o ganlyniad i gyflwyno bandiau 
cyflog 6A, 6B a 6C i gydnabod y gwahanol lefelau o waith sy’n cael eu 
cyflawni yn y rolau.

9. Bwlch cyflog rhwng y rhywiau mewn rolau swyddfa

Roedd cynnwys gweithwyr a drosglwyddwyd yn y data blynyddol yn 
golygu:

• Roedd cyflog cyfartalog dynion a menywod wedi gostwng £4.28 a 
£3.66, yn y drefn honno.

• Roedd cyflog canolrifol dynion a menywod wedi gostwng £3.67 a 
£6.26, yn y drefn honno.

• Cynyddodd y bwlch cyflog cymedrig rhwng y rhywiau 0.7 pwynt 
canran gan fod y gwahaniaeth cyfartalog mewn cyflog rhwng 
dynion a menywod mewn rolau swyddfa yn unig yn llai na’r 
gwahaniaeth pan fydd gweithwyr sy’n cael eu trosglwyddo yn cael 
eu cynnwys.

• Cynyddodd y bwlch cyflog canolrifol rhwng y rhywiau 16.7 pwynt 
canran.

I arddangos yr effaith ar fand cyflog y rhywiau ym maes Arlwyo, 
rheilffyrdd craidd y Cymoedd, Rheilffyrdd Cymunedol a swyddogaethau 
Glanhau sy’n trosglwyddo i Trafnidiaeth Cymru, rydym wedi cyfrifo’r 
bwlch cyflog rhwng y rhywiau ar gyfer rolau swyddfa.

9.1 Bwlch cyflog cymedrig rhwng y rhywiau mewn cyflog 
fesul awr, Mawrth 2022

9.2 Bwlch cyflog canolrifol rhwng y rhywiau mewn cyflog 
fesul awr, Mawrth 2022

10. Bwlch cyflog oedran

Mae’r siartiau canlynol yn dangos y bylchau cyflog cymedrig a 
chanolrifol rhwng y rhywiau a chyflog cyfartalog dynion a menywod 
ar draws pob grŵp oedran yn y gweithlu.

Mae’r bwlch cyflog cymedrig ar ei uchaf yn y grŵp oedran 60+. Mae 
enillion menywod fesul awr yn uwch na dynion yn y grŵp 16-24 oed, 
sy’n arwain at fwlch cyflog negyddol o -2.1%.

Mae’r bwlch cyflog canolrifol ar ei uchaf yn y grŵp oedran 50-54. Fel 
uchod, mae bwlch cyflog negyddol i’w weld yn y grwpiau 16-24 (-7.1%), 
35-39 (-4.8%) a 55-59 (-69.3%).

10.1 Bwlch cyflog cymedrig a chanolrifol mewn cyflog fes-
ul awr yn ôl oedran, Mawrth 2022

10.2 Cyflog cyfartalog yn ôl oedran a rhyw, Mawrth 2022 Mae cyflogau cyfartalog dynion yn uwch na chyflogau menywod ar 
draws pob oedran ar wahân i’r grŵp oedran 16-24 lle mae menywod 
yn ennill ychydig yn fwy na dynion. Mae’r ddau wahaniaeth mwyaf 
mewn cyflog cyfartalog o fewn y grwpiau oed 50-54 (gyda dynion 
yn ennill cyfartaledd o £16,343.39 yn fwy na menywod) a 60+ (gyda 
dynion yn ennill cyfartaledd o £15,769.60 yn fwy na menywod).

-80%

-60%

-40%

-20%

0%

20%

40%

60%

Median pay gapMean pay gap

60+55-5950-5445-4940-4435-3930-3425-2916-24
Age group

£0

£10000

£20000

£30000

£40000

£50000

£60000

WomenMen

60+55-5950-5445-4940-4435-3930-3425-2916-24

Age group

A
nn

ua
l s

al
ar

y

Dynion MenywodGrŵp oedran

Grŵp oedran

Cy
flo

g 
bl

yn
yd

do
l

Bwlch 
cyflog 
cymedrig

Bwlch cyflog 
canolrifol



Diweddariad blynyddol ar y bwlch cyflog rhwng y rhywiau | Mawrth 2022 Diweddariad blynyddol ar y bwlch cyflog rhwng y rhywiau | Mawrth 2022

18 19

11. Ein cynnydd ers y llynedd

33.2% oedd canolrif ein bwlch cyflog rhwng y rhywiau ar 31 Mawrth 
2020. Mae hyn wedi gostwng i 32.8% dros y flwyddyn ddiwethaf. 
Mae’r gostyngiad hwn yn adlewyrchu ein hymrwymiad i leihau’r 
bwlch cyflog rhwng y rhywiau.

O ran recriwtio, rydym wedi parhau i gymryd camau cadarnhaol 
dros y flwyddyn ddiwethaf, gyda menywod yn cyfrif am 47.9% o’r 
holl benodiadau. Roedd menywod yn cyfrif am 51.3% o gyfanswm 
y dyrchafiadau mewnol a wnaed yn ystod y flwyddyn, o’i gymharu 
â 32.1% yn y flwyddyn flaenorol. Mae hefyd yn galonogol bod nifer 
y menywod sy’n cael eu dyrchafu i rolau band 1 a 2 wedi mwy na 
threblu o’i gymharu â 2020/2021. Erbyn hyn, mae 47% o’n prentisiaid, 
ein graddedigion a’n pobl ar leoliadau yn fenywod.

Rydym wedi parhau â’n hymrwymiad i Gyfamod y Lluoedd Arfog, 
gan ddefnyddio hyn fel llwybr i wella’r bwlch cyflog rhwng y rhywiau 
a chynrychioli menywod mewn swyddi gwyddonol, technolegol, 
peirianyddol a mathemategol (STEM). Bydd ymgeiswyr STEM sy’n 
fenywod ac sy’n bodloni’r meini prawf hanfodol ar gyfer un o’n rolau 
yn sicr o gael cyfweliad dan ein Cynllun Gwarantu Cyfweliad. Fel 
rhan o’n gweithdrefn recriwtio safonol, ein nod yw cael cydbwysedd 
rhwng y rhywiau ar bob un o’n paneli cyfweld er mwyn sicrhau nad 
oes rhagfarn yn rhan o’r broses recriwtio.

Rydym yn parhau i weithio ar ein cynllun cydraddoldeb strategol. 
Rydym ni wedi darparu hyfforddiant cydraddoldeb, amrywiaeth 
a chynhwysiant (EDI) ar gyfer yr adran Adnoddau Dynol, yr uwch 
dîm arwain a rheolwyr pobl. Rydym ni hefyd wedi datblygu cohort 
o lysgenhadon Tegwch, Cynhwysiant a Pharch. Ynghyd â’n partner 
Cydraddoldeb, Amrywiaeth a Chynhwysiant allanol Delsion, rydym 
wedi cwblhau adolygiad o’n polisïau i benderfynu lle mae angen 
gwneud gwelliannau i sicrhau eu bod yn cyflawni amcanion ein 
cynllun cydraddoldeb strategol.

Rydym wedi noddi rhaglen LeadHerShip Chwarae Teg am yr ail 
flwyddyn. Nod LeadHerShip yw sicrhau bod menywod yn cael 
eu cynrychioli’n well mewn rolau gwneud penderfyniadau. Mae’n 
darparu llwyfan i fenywod fel bod eu lleisiau’n cael eu clywed a’u bod 
yn cael eu hysbrydoli i weld eu hunain fel arweinwyr y dyfodol. Mae’r 
rhaglen yn helpu i hyrwyddo ein rôl fel cyflogwr i fenywod ifanc ac 
felly bydd yn helpu ni i recriwtio yn y tymor hwy. Rydym hefyd wedi 
gweithio mewn partneriaeth â Chwarae Teg ar eu rhaglen Step to 
Non-Exec sy’n rhoi cyfle i fenywod ymuno â bwrdd fel cyfarwyddwr 
anweithredol cysgodol.

12. Ein hymrwymiad i leihau’r bwlch cyflog rhwng y rhywiau

Ers mis Mawrth 2022, rydym ni wedi gwneud newidiadau i’n model 
busnes. Yn y cyfnod adrodd nesaf, byddwn yn adrodd am TrC a TfW 
Rail Ltd fel un sefydliad.

Gan weithio ochr yn ochr â Rheilffyrdd Trafnidiaeth Cymru Cyf. a 
PTI Cymru, rydym ni wedi adolygu ein gweithgorau Cydraddoldeb, 
Amrywiaeth a Chynhwysiant (EDI). Rydym ni wedi creu fforwm 
EDI sydd â’r nod o gefnogi gweithgareddau mewnol ac allanol. 
Mae’r strwythur yn cynnig dull cyfannol, gan gysylltu’r grŵp â’r 
panel hygyrchedd a chynhwysiant, grwpiau adnoddau gweithwyr a 
gweithgorau fforwm Cydraddoldeb, Amrywiaeth a Chynhwysiant.

Ar y cyd â Llywodraeth Cymru a PTI Cymru, cytunwyd ar gyllid 
ar gyfer Hwb Menywod yn Trafnidiaeth Cymru. Bydd yr Hwb yn 
darparu cefnogaeth a datblygiad proffesiynol i fenywod sydd eisoes 
yn gweithio ym maes trafnidiaeth ac i’r rheini sy’n ystyried gyrfa yn y 
sector.




